
DISKOU ETA LETA POU DIRIJAN ALAVNI YO: GOUVÈNÈ HOCHUL PWOPOZE 
ENVESTISMAN NAN EDIKASYON AK SANTE MANTAL POU JÈN YO NAN KAD 
YON KONVÈSASYON ENFÒMÈL AK DÈ SANTÈN ELÈV LEKÒL SEGONDÈ AK 

ELÈV NAN KOLÈJ KOMINOTÈ YO  

  

Gouvènè a pral elaji aksè ak sèvis sante mantal pou jèn yo, li bati sou lejislasyon 
k ap mennen nan nasyon an pou konbat fliks rezo sosyal ki adiktif yo  

  

Lanse yon fon opòtinite kolèj nan lekòl segondè pou amelyore preparasyon pou 
kolèj ak rann edikasyon siperyè pi abòdab  

  

Ofri finansman pou nouvo pwogram aprantisaj anrejistre nan pwofesyon ki gen 
gwo demann yo, sa k ap kreye pakou mendèv altènatif pou travay demen yo  

  
Li anonse lejislasyon an pral entwodwi kòm yon pati nan Bidjè Egzekitif pou Ane 

Fiskal 2026 la nan fen nan mwa sa a pou limite itilizasyon telefòn selilè nan 
edikasyon K-12  

  
  

Gouvènè Kathy Hochul jodi a te pwopoze nouvo envestisman nan edikasyon ak sante 
mantal jèn yo nan kad yon konvèsasyon enfòmèl ak plizyè santèn elèv lekòl segondè ak 
elèv kolèj kominotè yo. Pwopozisyon yo bati sou angajman Gouvènè a pou fè Eta a vin 
yon plas kote rezidan ki gen tout kategori laj yo gen aksè ak resous yo bezwen pou yo 
pwospere. Yo enkli aksè elaji ak sèvis sante mantal pou jèn yo, lanse yon fon opòtinite 
kolèj nan lekòl segondè ak bay finansman pou nouvo pwogram aprantisaj nan 
pwofesyon ki gen gwo demann yo. Gouvènè Hochul te anonse tou ke li pral prezante 
lejislasyon nan Bidjè Egzekitif pou Ane Fiskal 2026 li a pou mete restriksyon sou 
itilizasyon telefòn selilè nan edikasyon K-12, apre aksyon lejislatif istorik li a pou pwoteje 
timoun yo sou rezo sosyal yo. Pwopozisyon Eta Leta 2025 sa yo swiv inisyativ yo te 
anonse deja pou ranfòse Kredi Enpo pou Timoun Empire State la, ogmante opsyon 
gadri pou timoun yo epi bay manje lekòl inivèsèl gratis.  
  
"Pwochen jenerasyon dirijan Nouyòk yo merite tout kantite resous yo bezwen pou 
avanse pou pi devan — epi avèk yon ajanda kreyatif, anbisye pou elaji aksè ak 
edikasyon siperyè ak pwogram komès, amelyore sèvis sante mantal ak ranfòse 
pwogram lwazi, n ap ofri opòtinite ki pi briyan pou anpil jèn Nouyòkè", Gouvènè Hochul 



te deklare. "Diskou Eta Leta mwen an pwomèt pou l respekte angajman nou pou fè 
Nouyòk vin yon plas kote jèn nou yo gen aksè ak resous yo bezwen pou yo pwospere."  

  
Envestisman nan sèvis ak sante mantal  
  
Ofri elèv segondè yo fòmasyon premye swen sante mantal pou adolesan  
Pwopozisyon sa a bati sou angajman Gouvènè Hochul pran pou l envesti nan fòmasyon 
adolesan Nouyòkè yo nan premye swen sante mantal pou adolesan. Konpetans sa a 
ekipe jèn ki gen laj pou ale lekòl segondè yo ak zouti ki baze sou prèv pou idantifye, 
konprann epi reponn ak siy sante mantal ak pwoblèm itilizasyon sibstans nan mitan 
zanmi yo ak kamarad yo, ki gen ladan enpak entimidasyon ak vyolans nan lekòl. Ane sa 
a, Gouvènè Hochul pral lanse yon pwogram premye swen sante mantal pou adolesan 
yo nan lekòl segondè yo pou ekipe elèv yo ak konpetans debaz pou sipòte tèt yo ak 
kamarad yo pou mennen yon chanjman kilti jenerasyonèl ak ranfòse byennèt mantal.  
  
Sipòte sante mantal jèn yo nan pwogram apre lekòl yo  
Pou ede ankouraje sante ak byennèt jèn yo, Gouvènè Hochul pral konekte resous sante 
mantal ak pwogram apre lekòl yo. Lè Gouvènè a konekte etablisman swen sante ki gen 
lisans ak pwogram apre lekòl ke Eta finanse yo, Gouvènè a pral asire ke jèn yo gen 
aksè ak resous enpòtan sa yo apre lè lekòl yo. Anplis de sa, Eta a pral ofri fòmasyon 
premye swen sante mantal pou jèn yo bay tout founisè apre lekòl ki ke Eta finanse epi li 
pral fè patenarya ak SUNY pou asosye elèv ki gradye nan travay sosyal yo ak pwogram 
apre lekòl lokal yo ke Eta finanse pou konplete travay sou teren yo mande yo epi sipòte 
jèn ki vilnerab yo.  
  
Devlopman espas ki an sekirite pou jèn yo  
An repons a lide Konsèy Konsiltatif pou Sante Mantal Jèn yo ak jèn Nouyòkè yo 
pwopoze, Gouvènè Hochul pral devlope nouvo espas ki an sekirite pou jèn yo. Espas 
sa yo andeyò lekòl oswa lakay yo pral bay yon plas kote jèn yo ka jwenn aksè ak 
resous byennèt mantal, ankouraje relasyon pozitif ak kamarad yo epi resevwa sipò nan 
yon anviwònman konfòtab, ansanm ak zanmi ak manm kominote a.  

  
Elaji Inisyativ Konsèy pou Latina nan ak kreye Inisyativ Konsèy pou Ti fi Nwa yo  
Jèn latina yo gen pi gwo to tantativ swisid pami popilasyon adolesan nan Etazini. Nan 
Eta Nouyòk, swisid se dezyèm kòz prensipal lanmò pou adolesan latina yo, epi nan Vil 
Nouyòk, 18.5 pousan adolesan latina yo te anvizaje swiside seryezman an 2019, yon 
pousantaj pi wo pase kanmarad yo. An 2021, Eta a te lanse Inisyativ Konsèy Latina 
(Latina Mentoring Initiative, LMI) pou ekipe lidè latina alavni yo ki gen laj ant 8 a 24 ane 
lè yo devlope konpetans jeneral, konfyans ak nouri aspirasyon atravè devlopman 
pèsonèl ak pwofesyonèl.  
  
Nan twa dènye ane yo, LMI te kreye yon espas ki an sekirite ki bati kominote kote 
reprezantasyon latina yo te enspire jèn yo, ankouraje yo pou yo elaji posiblite yo epi yo 
afime ak selebre yo. Ane sa a, Gouvènè a te pwopoze pou ogmante envestisman nan 
LMI pou ogmante kantite jèn ki sèvi nan pwogram ki gen enpak sa a. Anplis de sa, 



pwofite aprantisaj nan kad siksè Inisyativ Konsèy Latina, Gouvènè a te pwopoze lanse 
Inisyativ Konsèy pou Ti Fi Nwa pou sipòte jèn fanm nwa yo.  

  
Envestisman nan edikasyon siperyè ak aprantisaj  
  
Lanse yon Fon Opòtinite Kolèj nan Lekòl Segondè  
Pandan Nouyòk ap trase wout pou rann edikasyon siperyè pi abòdab, Gouvènè Kathy 
Hochul ap travay pou kreye plis fason pou fanmi yo ekonomize lè li mete nouvo 
finansman ak sipò Eta pou modèl enskripsyon doub lekòl segondè ak kolèj yo. 
Pwogram kolèj nan lekòl segondè yo pèmèt elèv yo jwenn aksè ak kou kolèj ak 
opòtinite konsèy pandan y ap tèmine edikasyon segondè yo, sa ki ba yo yon bon 
kòmansman nan karyè kolèj epi ki pèmèt elèv yo ak fanmi yo redui nan tan ak lajan ki 
konsakre pou edikasyon kolèj yo.  
  
Eta Nouyòk kounye a se lakay twa pwogram kolèj nan lekòl segondè ki pwouve siksè 
nan fè elèv yo reyisi ak ranfòse pousantaj enskripsyon ak pèseverans nan kolèj. Bidjè a 
pral gen ladan finansman ak sipò pou ede rasyonalize plizyè pwogram kolèj nan lekòl 
segondè ki egziste deja yo epi bay finansman kontinyèl pou chak kredi pou pwogram 
kolèj bonè nan lekòl segondè yo pandan y ap ogmante egzijans rapò pou bay Eta a plis 
done pou swiv pèfòmans elèv yo. Pwogram sa a ki okòmansman enplemante nan yon 
kantite distri limite, pral konsantre sou bay opòtinite pou elèv eki konomikman 
defavorize yo jwenn kredi kolèj epi yo pral gratis pou elèv lekòl segondè k ap patisipe 
yo, sa k ap ekonomize elèv k ap patisipe yo jiska 20,000 dola si yo genyen de ane 
kredi.  
  
Kreye nouvo aprantisaj anrejistre ak pre-aprantisaj nan pwofesyon ki gen anpil 
demann yo  
Nan tout peyi a, 93 pousan nan travayè ki ranpli Aprantisaj Anrejistre yo jwenn travay, 
epi salè mwayèn anyèl demaraj apre aprantisaj la se 77,000 dola. Pandan ke gen 
prèske 18,000 apranti atravè Nouyòk, opòtinite yo egziste pou elaji modèl aprantisaj 
estanda lò sa a odela metye konstriksyon kalifye yo.  
Gouvènè Hochul rekonèt nesesite pou devlope pwogram pou satisfè demand mendèv 
yo nan pwofesyon ki gen gwo kwasans yo nan ankouraje biznis yo ak sipòte patisipan 
yo, pandan y ap konsantre sou divèsifikasyon ak ekspansyon pwogram yo. Pou rezon 
sa, Gouvènè a pral bay finansman pou founisè aprantisaj anrejistre ak pre-aprantisaj 
nan pwofesyon ki gen anpil demann yo, pou kouvri salè aprantisaj an pati yo, depans 
fòmasyon, ak pou gwoup ki pa reprezante ase yo, sèvis konplè.  
  
Rekrite elèv pou yon pwogram eksperyans travay an ete  
Depatman Travay (Department of Labor, DOL) Eta a pral kolabore ak distri lekòl yo ak 
biznis yo pou rekrite elèv segondè yo pou yon pwogram eksperyans travay an ete nan 
domèn ki gen anpil demann yo. Biznis k ap patisipe nan pwogram nan pral resevwa 
ranbousman pou 50 pousan bous elèv yo pandan ete a.  
  
Rektè SUNY an, John B. King, Jr., te deklare, "Genyen yon plas nan SUNY pou chak 
Nouyòkè, epi nou bat bravo pou Gouvènè Hochul pou vizyon ak lidèchip li k ap adrese 



bezwen jèn nou yo pou yo reyisi jwenn yon edikasyon ekselan. Konvèsasyon enfòmèl 
jodi a ranfòse enpòtans pou kòmanse bonè epi kraze baryè ant lekòl segondè ak kolèj 
pou chak elèv gen opòtinite pou yo eksplore ak eksperimante edikasyon siperyè."  
  
Rektè CUNY an, Félix V. Matos Rodríguez te deklare, "Jèn Nouyòkè yo ap konbat ak 
yon monn k ap chanje rapidman ki ka difisil pou jere. Mwen rekonesan anvè Gouvènè 
Hochul paske li koute ak adrese enkyetid yo, li ba yo plis zouti pou fè fas ak pwoblèm 
sante mantal epi pi byen prepare yo pou kolèj. Vil ak eta nou an pral rekòlte rekonpans 
yo."  

  
Direktris Egzekitif Konsèy pou Timoun ak Fanmi Eta Nouyòk la, Vanessa Threatte, 
te deklare, "Angajman ak envestisman san parèy ak kontinyèl Gouvènè Hochul nan 
sèvis sante mantal pou jèn yo ak opòtinite edikatif ak karyè yo enpòtan anpil pou ede 
non sèlman moun, men pou asire kominote ki solid ak fleksib. Antanke direktris egzekitif 
Konsèy pou Timoun ak Fanmi yo, ajans eta ki responsab pou pwomouvwa 
kolaborasyon ant ajans yo, mwen pa ka tann pou m avanse efò inovan sa yo."  

